
Teheń  do  ‘Global  Day  of
Prayer for Santals’ Mãhã
Teheń do̠  go̠ṭa dhạrtire ‘Global Day of Prayer for Santals’ mãhã
mano̠toḱ kana.

Hope for Santals reaḱ kurumuṭute pạhil dhao̠ leka India, Nepal,
Bhuṭan ar Baṅgladeshren Santalko lạgit́ ko̠ejo̠ṅ din ‘Global Day
of Prayer for Santals’ do̠ manao̠ḱ kana. ‘Hope for
Santals’  reaḱ  lekha  lekate  Bangladesh  6,35,000
(Turui Lak Pe gel Mo̠ṛe Hajar), India 75,95,702
(Eyae gel Mo̠ṛe Lak Are̠ge̠l Mo̠̣ṛẽ Hajar Eyae
sae  bar),  Nepal  42,000  (Po̠ngel  Bar  Hajar),  ar
Bhuṭan  diso̠mre  5,300  (Mo̠ṛẽ  Hajar  Pe  sae)
Santal ho̠po̠nko giro̠bạsi akana. Jo̠to̠ko̠te do̠
80,78,700 (Irạlgel Lak Eyaegel Irạl Hajar Eyae
sae).

‘Hope for Santals’do̠e meneda Santalko Iso̠r khon saṅgińre menaḱ
ko̠te nijo̠r do̠sa re menaḱ ko̠a. O̠nate teheń O̠cṭo̠ber 6, 2020
mãhãredo̠ bạṛtikaete santal ho̠po̠nko lạgit́ ko̠ejo̠ṅ lạgit́
go̠ṭa dhạrtiren Santalko ṭhen nẽho̠r ko̠ do̠ho̠akada. Baṅgladesh
kho̠n Mr. Eno̠s Hembro̠m, Mrs. Mo̠njulika So̠ren, Mr. Philip Murmu ar
Dr. So̠hel Marandi To̠pu, Nepal kho̠n do̠ Bisho̠p Jo̠seph So̠ren
jo̠po̠ṛao̠e tahen reaḱ katha menaḱa. Delabo̠n abo̠n ho̠ Santal
bo̠eha miserako lạgit́ Iso̠r baba ṭhenbo̠n bintiema. 

Suluḱrey  jirạuena  America

Supreme  Court  re̠n
biḱcạrić   Ruth  bader
ginsburg
America re̠aḱ Supreme Court re̠n biḱcạrić  Ruth bader
ginsburg  sukolbar  hilo̠ḱ  niạ  dhạrti  puriye̠  bạgiyada.
Biḱcạr ṭhạ̃i khon baḍae̠ akana uni do̠ pancreatic cancer
ajarte jạbun kate Washington DC re̠ apanaraḱ o̠ṛaḱre̠ye̠
 go̠će̠na. Gujuḱ o̠kte̠ uniaḱ ume̠r hoele̠na  87 se̠rma.

Maejiu koaḱ ạidạriante̠ kạmi lạgit́ uni do̠ ạḍi oporom
ho̠ṛ me̠nte̠ ṭhạ̃ie hame̠ṭle̠t́ tahẽna sanam ko ṭhe̠n.
27 se̠rma  Supreme Court re̠  dạyike̠ purạu akada apnar
kạmire̠. Supreme Court re̠ maejiu ko modre maraṅ dạyik
purạuić do̠sar maejiu kanae̠ Ruth bader ginsburg.

1993  se̠rma  re̠  Americare̠  un  o̠kte̠re̠n  diso̠̠m  ạyurić
Billclinton uni do̠e̠ bahal ledea. Niạko se̠rmare̠ uni do̠
court re̠aḱ Liberal kạmi ṭhạ̃ire̠ kạmie̠t́ tahẽna. Niạ
se̠rma  e̠to̠ho̠ṕre̠  unido  cancer  reaṅ  chemotherapy
hatao̠e̠t́  tahẽna  me̠nte̠  baḍayo̠ḱ  kana.

Turkey  re  ackage̠  dhuṛi
sele̠t́ hoedaḱ
Turkey  reaḱ  raj  nangraha  Ankara  re  ạḍi  kajak  dhuṛi
se̠le̠t́ hoedaḱ hoye̠na. Sonicar hilo̠ḱ no̠a hoedaḱte̠ 6
go̠ṭe̠n  ho̠ṛ  ko  jo̠kho̠m  akana.N̠agrahare̠n  mit́ṭe̠n
lạṭu kạmiạić no̠a kathae so̠do̠r ke̠da.

Ankara  Governor  Vasip  Sahint  witterre  no̠akoe  lại
keda,Polatoliarona  ṭoṭhareaḱ  jilạ  kore  tikin  3  baja
o̠kte  kajak  hoedaḱte̠  6  go̠ṭe̠n  ho̠ṛko  jo̠kho̠m
akana.me̠yoraḱ  office  khon  mit́ṭen  29  second  video  ko
o̠dok akada.o̠na re ạḍi bo̠to̠rge dhuṛi se̠le̠t́ hoe daḱ
te go̠ṭa nangraha e̠se̠t́ caba akan  ar ce̠ṭe̠r ńurhạk
́kan tahẽkana.

Source-Hurriyet Daily News

5 Go̠ṭe̠n araḱ card re̠aḱ
khilạḍ re harao̠enako PSG
KO̠RO̠NA  virus  ajar  khon  aema  ńutuman  khilạḍiạ  ko
ruạṛe̠n re̠hõ bako daṛe̠le̠na PSG.holano̠ḱ 0-1 go̠al
te̠ko harao̠ ocoe̠na Marseille ṭhe̠n.

Franch  ligue  1  haparao̠  re̠aḱ  khilạḍ  re  2011  se̠rma
taeno̠m  PSG  birud  pạhil  jit  ko  hame̠ṭ  ke̠da
Marseille.khilạḍ re̠aḱ 31 minute re no̠a go̠al do̠e goal
ke̠da  Marseille  ren  gạkhuṛ  khilạḍiạ  Thauvin.o̠nate̠
Ligue re̠aḱ haparao̠ re̠ pạhil banar khilạḍ re̠ge do̠sar
dhao̠  ko  harao̠  ocoe̠na  PSG.No̠nka  do̠  e̠ke̠n  hoele̠na
1978-79 se̠rma re̠aḱ haparao̠ re.

Me̠nkhan khilạḍ re 5 go̠ṭe̠n araḱ card ar 12 go̠ṭe̠ṇ
sasaṅ card oḋok lēda khilạd ạyurić.o̠kaṭaḱ do̠ 2000
se̠rma  khon  pạhil  o̠nako  ḍhe̠r  card  ko  ńamke̠t́
khilạḍiạko  Franch  Ligue  1  haparao̠  re.

Source-Sky Sports

https://santalstimes.com/2020/09/14/5-go%cc%a0t%cc%a3e%cc%a0n-arak-card-re%cc%a0ak-khila%cc%a3d%cc%a3-re-harao%cc%a0enako-psg/
https://santalstimes.com/2020/09/14/5-go%cc%a0t%cc%a3e%cc%a0n-arak-card-re%cc%a0ak-khila%cc%a3d%cc%a3-re-harao%cc%a0enako-psg/


Go̠ṭa  Dhạrtire̠  Mít́  Din
re  KO̠RO̠NA  Ajar  Te̠̠ko
Jạbune̠n  Ho̠̠ṛ  koaḱ
reco̠rd
Go̠ṭa dhạrtire mit́ dinre ḍhe̠r ho̠ṛ KO̠RO̠NA ajar te̠ko
jạbune̠na  me̠nte  baḍae  ocoe̠na  dhạrti  jakat  niro̠po̠n
ho̠ṛmo̠ gão̠ta.24 gho̠nṭa re nãwã jạbunakan ho̠ṛkoaḱ
le̠kha do̠ hoyoḱ kana 3 lakh 7 hajar 930 go̠ṭen.

Ar mit́ din te̠ko go̠ćena 5 hajar 500 go̠ṭe̠n ho̠ṛ.o̠nate
moṭ go̠ce̠n ho̠ṛaḱ le̠kha do̠ hoyoḱ kana 9 lakh 17 hajar
417 go̠ṭe̠n.  

Ḍhe̠r jạbunakan hor do̠ko ńam akana Inḍia, America ar
Brazil re.

Niạ  laha  ḍhe̠r  jạbunakan  ho̠ṛko  ńamle̠na   6
september.un o̠kte̠ re̠aḱ le̠kha do̠ tahẽkana 3 lakh 6
hajar 857 go̠ṭen ho̠ṛ.

Source – BBC

Kajak  daḱte  hasa

dạsuṛe̠nte̠ sona khãdre 50
ho̠ṛko go̠ćena.
Koṅgo reaḱ mit́ṭe̠n sona khãdre hasa dạsuṛe̠nte̠ 50
go̠ṭe̠n ho̠ṛko go̠će̠na me̠nte̠ ko hudise̠da o̠na diso̠m
ren  calao̠  banao̠ko.ạḍi  kajak  se̠rma  daḱ  iạte  kivu
Pradesh reaḱ Kami tuga nagrahare̠ mit́ṭe̠n so̠na khãdre
hasa  dạsao̠e̠na.O̠nate̠  50  go̠ṭe̠n  ho̠ṛ  be̠nḍao̠en
re̠aḱ  kho̠bo̠r  do̠ko  lạieda  o̠na  diso̠mren
Ạḱyurko.Go̠će̠n  ho̠ṛko  modre  ḍhe̠rge  juạn  ho̠ṛko
tahẽkana.

Baḍae̠na,bar-pe̠  din  khon  o̠na  ṭo̠ṭhare  ạḍi  kajake̠
daḱe̠t́  tahẽkana.O̠na  iạte̠  no̠a  gho̠ṭna  do̠
gho̠ṭao̠ena  me̠nte̠  ko  hudiseda  ạkilan  ko.

Kamituga  ren  mayor  alexandr  eBundyai  me̠ne̠da,so̠ko̠l
hilo̠ḱ 3 baja o̠kte̠ khãd reaḱ bhit rạput́ kate̠ daḱ
bo̠lo̠ḱ e̠ho̠ṕlena bhitri se̠ć.O̠nḍe̠ 50 go̠ṭe̠n ho̠ṛ
ko kạmie̠t́ tahẽkana.Ale̠ren Rurukhiạ kạmiạko se̠nkate̠
akoaḱ kạmi ko e̠ho̠ṕ akada.

O̠nḍenko  Ạḱyurićaḱ  me̠nlekate  50  go̠ṭe̠n  ho̠ṛko
go̠će̠na.Mạṛi rakaṕ lạgit́ ko kurumuṭueda Rurukhiạ
Kạmiạko.

Source -aljazeera

Inḍia  re  mit́  din  re

KO̠RO̠NA ajar te̠ko jạbunena
97 hajar ho̠ṛ
Mit́ dinre Inḍia re amdaj mit́ lakh ho̠ṛ ko jạbunena
KO̠RO̠NA ajarte  Por por 3 dinte 95 hajar cetan ho̠ṛko
jạbunena Inḍiare. Inḍia reaḱ kendrio sastho montronaloe
baḍae ocoena ,24 gho̠nṭare o̠na diso̠m re 97 hajar cetan
ho̠ṛ ko jạbune̠na KO̠RO̠NA ajarte.

KO̠̠RO̠̠NA ajar (ho̠ṛko lekha) babot dhạrt ijakat gãota
(World Meter) aḱ lại lekate,Inḍiare nit hạbić jạbun
akan ho̠ṛ koaḱ moṭ lekha do̠ hoyoḱ kana 47 lakh 51 hajar
788 ho̠ṛ. Me̠nkhan diso̠m re̠aḱ kendrio sastho montronaloe
me̠ne̠da, jạbun akan 77.77% ho̠ṛge̠ko bo̠geakana.

 

source-Hindustantimes.

7 Goal reaḱ jo̠mkao khilạḍ
reko daṛeyena Liverpool
16 Serma tayom Premier league haparao̠ re ruạṛ kate 
anfild re liverpoll são̠te ạḍi jo̠mkao̠ ar kajak khilạḍ
ko uduḱ keda leeds united.

Hola ńindạ 4-3 goal te jitạu kate haparao̠ ko e̠ho̠ṕkeda
Liverpool. 5 go̠ṭe̠n  goal ge pạhil adha re hoele̠na.
Mo̠hammad salah aḱ 3 goal re barea do̠ penalty khon ar
mit́ṭen do̠e goal le̠da Virjil Van Dijk.

Khilạḍ reaḱ e̠to̠ho̠ṕ khonge ạḍi jhukạṛ te khilạḍ

ko  e̠ho̠ṕ  le̠da  calae̠n  se̠rma  ren  champion
Liverpool.Me̠nkhan  Leeds  united  hõ  so̠man  te̠ko
lạṛhạie̠na  khilạḍre.

Hana purienae Game of thrones
ren obhinetri Diana Rigg
“Game Of Thrones” re olena tyrell ńutumteye obhinoile̠t́ ar
ạḍi namḍak obhine̠tri Daina rigg 82 se̠rma ume̠r rey hana
puriye̠na.

10 se̠pṭembo̠r se̠taḱ be̠la cancer ajarte̠ aćaḱ o̠ṛaḱ
rege khańca khon jiwi miru do̠e pharkao̠enataya. England
ren nui o̠bhine̠tri do̠  ḍher namḍak do̠ hoelen taya 1960
se̠rma  sećre  “the  Avengers”  tv  naṭo̠k  re  o̠bhinoe
kate.o̠na chaḍa “Bond Girl” hisạbtehõ o̠pro̠m do̠ menaḱ
taya. E̠nte“James  bond” cinema re̠ o̠bhino̠e kate hõ ạḍi
ńutume hame̠ṭ le̠da.

March candore cancer ajar ńam khon aćren o̠ṛaḱ ho̠ṛ
são̠te geye tahẽkana.

-source Dhaka tribune

Mit́  Dinre̠  KO̠RO̠NA  Ajar

Teko Jạbunena 3 lakh ce̠tan
Hoṛ arko Goćena 5,809 Hoṛ
Go̠ṭa dhạrtire̠ 24 gho̠nṭare KO̠RO̠NA ajar te̠ko
jạbunena 3 lakh 10 hajar hoṛ, ar mit́ dinre̠ ko
goćena 5,809 hoṛ.

Ḍher hoṛ do̠ ko jạbun akana Indiare ar ḍher ko
goćena America re.

KO̠RO̠NA  ajar  (hoṛko  lekha)  babot  dhạrti  jakat
gãota (World Meter) aḱ lạiclekate, go̠ṭa dhạrti
re KO̠RO̠NA ajar teko go̠ćena 9 lakh 19 hajar 703
goṭen ho̠ṛ.Jạbun akan ho̠ṛ koaḱ le̠kha do̠ 2
kạruṛ 86 lakh 56 hajar 164 go̠ṭen ho̠ṛ. Menkhan
rạska re̠aḱ so̠mbat do̠ no̠age̠, 2 kạruṛ 8 lakh
81 hajar go̠ṭen ho̠ṛ do̠ko bogeyena.

https://santalstimes.com/2020/09/12/mit-dinre%cc%a0-ko%cc%a0ro%cc%a0na-ajar-teko-ja%cc%a3bunena-3-lakh-ce%cc%a0tan-hor%cc%a3-arko-gocena-5809-hor%cc%a3/
https://santalstimes.com/2020/09/12/mit-dinre%cc%a0-ko%cc%a0ro%cc%a0na-ajar-teko-ja%cc%a3bunena-3-lakh-ce%cc%a0tan-hor%cc%a3-arko-gocena-5809-hor%cc%a3/

